
	క.	
పలికితివి మంచిమాటలు

వలనుగ ని ట్లడుగనొరుల వశ మగునె తుదం

దెలియఁగ వలసినవన్నియుఁ

దెలిపెద నే విస్తరించి తేటపడంగన్.

	చ.	
జగదుదయావ్యయంబులును సంసృతిలక్షణ మాత్మయోగముల్

భగవదుపాసనావిధియు భక్తివినోదము గర్మమార్గమున్

సగుణవిశేషముం దెలిపె నారదమౌనికి బద్మజాతుఁ డ

ప్పగిదిని నీకుఁ దత్కథలు భాతిగ నే వినుపింతు వేడుకన్.

	సీ.	
ఒకనాఁడు పర్వతయుక్తుఁ డై నారదుఁ

        డమరలోకంబున కరిగి యచట

నమరేంద్రపూజితుం డగుచు వారుణలోక

        మున కేగి కైలాసమునకు నడచి

తద్గిరీంద్రంబుపై ధరణీధరాత్మజా

        సహితంబు నాగభూషణునిఁ గొలిచి

యంతఁ బంకజసంభవాగణ్యలోకసం

        ప్రాప్తుఁ డై యాశారదాధిపునకు

నభినుతంబుగ వందనం బాచరించి

మహతి యను వీణె సారించి మంద్రమధ్య

మాదిభేదకరాగముల్ పాదు కొలిపి

చతురగానమ్ములను దృఢస్తుతు లొనర్చి.

ధీసంపన్నుఁడు తన్మునీంద్రుఁ డట సుస్నిగ్ధస్వరావృత్తితో

నాసంగీతవినోదవాద్యముల బ్రహ్మానందసంపన్నయో

గాసక్తుండుగఁ దత్పయోజభవు నత్యంతంబు హర్షాధిక

శ్రీసంయుక్తునిఁ జేసి తత్కరపరిస్సృష్టాంగుఁ డై యిట్లనున్.

	సీ.	
ఏ రీతి నుదయించె నీచరాచరరూప

        మై ప్రవర్తించు బ్రహ్మాండకుహర

మిందున కాధార మెయ్యది కర్తృత్వ

        శక్తి యెవ్వనియందు సంక్రమించుఁ

		 ఈ పేజీలో చివరి మార్పు 3 జనవరి 2021న 22:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

